
内 容 提 要

本书系清代伤科学家钱文彦所撰。钱文彦，字秀昌，号松

溪，上海人。少时攻读医书，然未获心传。乾隆四十六年

（１７８１年）偶折左臂，得时医杨雨苍治愈，遂受业从学。后得

接骨入骱之法及秘传治伤之方，又参以《医宗金鉴·正骨心法要

旨》，每治多应手而愈。有感于内外方书汗牛充栋，而伤科一

法，诸书虽载，略而不详，因辑《正骨心法》之精义，结合平

素经验，于清嘉庆戊辰年（１８０８年）撰成是书。

书分４卷，卷１为人身大体解剖与各部穴位图；卷２为骨

伤科常见病治法共３６则；卷３～４载常用理伤方剂１３７首及急

救法。

钱氏主张治伤必须明脉理，脉证合参，明辨虚实。于手法

要求严谨，谓：“入骱者，所赖其手法也”，“手触于外，巧生于

内，手随心转，法从手出”，“若元气素壮，败血易消，刻期而

愈；元气素弱，势必难支，若手法再误，万难挽回，尤当慎

之！”全书理法方药俱备，文字精练，系一部实用价值较高的中

医伤科参考书。

校 注 说 明

一、本次校注以清嘉庆二十三年（１８１８年）虹口竹荫堂刻

本为底本，以清嘉庆二十三年（１８１８年）引溪志远堂刻本为主

校本，以清咸丰八年（１８５８年）上海千顷堂刻本为第二校本。

二、以上三种版本中序跋多寡不一，现选其共有的二序一

跋，余皆删除。

三、以上三种版本目录编排不一，现各本互参，并据正文

校改后列于卷一之前，不再出注。

四、版式由原竖排改为横排，并采用简体字。

五、对底本中的明显错字、通假字及异体字予以径改，不

出注。

六、对原书正文不作删节。凡底本有脱、讹、衍、倒之处，

均出注说明。

七、底本与校本不同，而底本文意可通，则原文不动，不

作校注；若校本有参考价值，则原文不动，出注说明。

八、个别生僻字句，出注诠释。

盛维忠

２００２年１０月



序

良医出而不患夭札，医书成而可绵心传。病者赖

医，而医者赖书，以精其业术，书讵不重矣哉！内科之

书汗牛充栋，外科之书亦夥，若所谓伤科之书，则不少

概见。且夫疾之伏于内者，浅延腠理，深居膏肓，其患

岐而理微。医之良者，视色、视毫毛，其术难而施易

误，著书者推阐精蕴，各名其家，故其书层出而不穷；

发为痈疡者次之。若伤也者，由外至其内①，深浅、重

轻，可按视而得也，为术或稍易焉，书之不多见，其以

是欤？余司民社有年矣，民健斗而讼，斗而死者，在在

有之，每见垂毙人 卧阶下，血模糊，气息才属，辄恻
然不忍正视，急呼医。盖伤者死，则殴者抵法，孤其

子、寡其妇，两家均焉；幸而得全，则两家赖焉。当是

时，两家之命悬于医，或浅深重轻失其情，投药违节，

医之不良，莫可挽救。故尝亦思得其书，以传其精诣之

微妙。上海精是者，曰钱生，呈其书，曰《伤科补要》。

余读而善之，又以伤科书仅见而珍之也。嗟乎！筑室而

不成者，道谋之误之也。习焉而不极者，多师之棼之

也。内科之书，解古说而如聚讼矣。主其所见，矜其所

得，而执偏矣。似是而非，荧学者之心目而惑之矣。读

之者，非贯汇诸家，参互其义而择之精，辨之详，鲜不

失焉。今伤科书不多见，是书传而世得其济也，得无转

胜于多书者欤？独著而删繁①，有是而无非，所谓得其

要也。肱三折而后医良，盖历而试也。非历而有所亲

得，何能创说以补古之所缺？补而能要，余尤善之。故

欣然濡笔而为之序。吾闻古医者，解颅理脑，破腹湔

肠，后世不可复得。而余亲见折足者，医断其骨而齐

之，中接以杨木，卧百日耳，步履不爽其恒。岂古医之

奇者，其遗术在伤科欤？为之穆然而思。然而，忘亲而

斗狠者，民风之悍也；驯悍而化之者，有司之责也。彼

储玉札、牛溲而察脉者，吾见其书而求其人。伤科乎！

吾愿而书之传，而祝而术之无传也。

嘉庆己巳季春知上海县事长白山人铁庵苏昌阿撰

自 序

神农尝草木，始知医药；黄帝咨岐伯，始制《内

经》。商周之世，伊尹《汤液》，越人《难经》。汉晋以

来，名家林列，内外方书，汗牛充栋，而伤科一法，诸

书虽载，略而不详。迨我朝，高宗纯皇帝御纂《医宗金

鉴》，无科不备。独于正骨一书，昭垂心法，缕析条分。

近世专家，各执秘录，未及参观，所以究其微而折其衷

者鲜焉。余幼读医书，乃其义理渊深，未免望洋之叹。

欲就是科，遍访名家，心传未获。辛丑岁，偶折左膊，

得雨苍杨夫子施治，不日疗痊。因一时之痛苦，触平昔

之衷怀，即受业于杨夫子之门。始得接骨入骱之法，秘

传治伤之方，参以《正骨心法》之要旨，屡试屡验。乃

叹斯道之神而异也！夫医虽小道，责任非轻，且是科之

关系，尤甚于他科。凡人血气方刚，鲜知自爱，跌磕损

伤，固所不免，甚或一时斗殴，生死攸关，若毙一人，

即伤两命，倾家破产，孤子寡妻。目击情形，心实悯

之。余故不辞工贱，务穷其奥；不揣固陋，手辑成编。

遵《正骨心法》之精义，合平日试验之真传，分作三十

六则，将经验之方，浑括为歌，使学者易于成诵，临症

时了然心目。爰集为帙，名之曰《伤科补要》。是道也，

既贵心灵，又藉手敏。高明之士，既不屑为之；肤庸之

辈，又难知其奥义。余本愚拙，廿载以来，细心穷理，

稍得其要，不忍秘笈，欲以公世，未识可补斯道否乎？

大清嘉庆戊辰荷月上邑钱秀昌松溪氏自序

参 订 门 人

陆雨田苍虬 宝山

戴御天云樵 上海

王沛寰云舟 上海

殷维三蔼堂 上海

罗星海琴圃 南汇

赵东序省庵 南汇

戴上珍秋桥 上海

凡 例

一、凡治伤，先须认明穴部，若穴不明，治则有

误，故绘总穴人图及《灵枢经》骨度全图，以便学者参

考。

一、人身骨部长短有尺寸，故抄《灵枢经》骨度，

绘出以便刺缪，用法中指同身寸为准。

一、人之穴部总多，一穴有几名之呼，难以辨别，

故照《洗冤录》人图绘阅，有致命不致命处，易于分

别。

一、凡人之脱骱、断骨，其骨骱包于肉里，外视难

明，恐有差误，故照骨图绘明，可辨其骱之形、其骨之

状，临症时虽于肉里，能洞悉其形状。学者能再于骷髅

上，细细辨别更详。

一、治伤，制器具以辅手法之成功，应用之器具亦

绘图形，使学者依样立法。

一、周身名位骨图甚多，恐难熟记，故录其注释，

会集一篇，学者诵而熟之，则了然心目矣。

一、治伤须明其脉理，与症合参，庶不误耳。兹叙

其略，若要精微，须详脉诀。

一、三十六则，参《正骨心法》之精义，合平日试

验之真传，分为条则，使学者熟读，可括症治诸法之

要。

一、凡三十六则内应用诸方，俱以经验。奈其汤液

药名总众，记忆良难，浑括为歌，易于成诵，临用时某

症、某方、某药了然心目。如其药味加减、分两多寡，

全在医者随症之轻重，酌量可也。

一、所编歌括，其中平仄韵脚不叶者，因限其汤

名、药名，难以更易也。

一、末附诸方，抄集伤科各家之秘，虽未经试验，

不敢擅删，以备明眼之采择。

一、又附急救良方，以便一时之取用，并广学者之

心胸，可行方便。

① 附古：即附有同名古方。


